5 класста математика дәресе.

Тема: Арифметик урта.

Тип: Яңа белемнәр үзләштерү.

Дәреснең максаты:

· арифметик урта төшенчәсен кертү, арифметик урта табу алгоритмын үзләштерү;

· арифметик урта мисалында яңа төшенчә һәм яңа алгоритм төзү осталыгын формалаштыру;

· берничә санның  арифметик уртасын табу күнекмәләрен формалаштыру;

· унарлы вакланмалар белән гамәлләрне кабатлау;

· дәреслек белән эш күнекмәләрен, мөстәкыйль белем алу осталыкларын үстерү.

     Педагогик технология: модульле укыту.

     Тикшерү төрләре: үзтикшерү, үзара тикшерү.

     Җиһазлау: укучылар өчен модульле программалар, дәреслек, п. 38

                                             Дәрес барышы:

  1.Дәресне оештыру.

Исәнләшү,уңай эмоциональ халәт тудыру.

 2. Терәк белемнәрне актуальләштерү. 

- Бүген без дәрестә яңа тема өйрәнәбез. Ә аның өчен безгә үткән дәресләрдә өйрәнгән кагыйдәләрне, аларның кулланышын кабатлап искә төшереп китәргә кирәк.

Телдән исәпләү

1) Түгәрәктәге саннар нинди кагыйдә буенча язылуын уйлагыз һәм билгесез санны языгыз.


2) Унарлы вакланманы 10 га, 100 гә, 1000 гә һәм 0,1; 0,01 ; 0,001 гә бүлү һәм тапкырлау кагыйдәләрен искә төшерегез һәм мисаллардагы хаталарны төзәтегез.

6,42 * 100 = 64,2          45,48 : 0,001 = 0,4548

20,55 * 0,1 = 205,5       10,14 : 10 = 101,4

  3) Тигезләмәне чишәргә:

      (12 + х) : 2 = 10         10 = (х + 8) : 2

3. Мотивлаштыру 

· Укучылар, мин сезгә бер ребус әзерләдем. Аны чишеп сез  яңа төшенчә табарсыз. Ребусны чишеп укучылар “Арифметик урта” дигән сүзне табалар.(1нче слайд)

· Без сезнең белән математиканың “Арифметика” дигән бүлеген өйрәнәбез. Арифметика нәрсә өйрәнә? (Саннар белән гамәлләрне)

· Яхшы, без бүген дәрестә арифметика белән шөгыльләнүебезне дәвам итәрбез.

4. Яңа материалны өйрәнү.

· Дәреснең темасын дәфтәрләргә язып куябыз “Арифметик урта”.

· Һәрберегезнең алдында II чиректә алган билгеләр язылган бит куелган. Үзегезнең алдагы чиректәге балларыгызны исәпләгез әле.

· Без кайсы укучының тырышыбрак укыганын бу саннар буенча белә алабызмы? Һәр укучының баллары суммасын белгәч, бу сорауга җавап бирә алырбызмы? (юк) Безгә шушы сорауга җавап бирерлек ысулны табарга кирәк. Моның өчен без модульле программа буенча эшләрбез.(1нче кушымта)

5. Яңа материалны модульле программа буенча мөстәкыйль өйрәнү.

Модульле программа буенча эшли башлау.

1) УЭ-0 1минут;

2) УЭ-1 5 минут;

3) УЭ-2 10 минут.

       Укучылар фронталь эшкә әзерлекләре турындагы сигналдан соң сорауларга җавап бирәләр:

· Нәрсә ул арифметик урта?

· Арифметик уртаны табу алгоритм сөйләгез.

6. Арифметик уртаны табу күнекмәләреформалаштыруга күнегүләр:

     УЭ-3 15 минут.

Укучылар мөстәкыйль эшлиләр, эшләрнең җавапларын укытучы тикшерә, индивидуаль ярдәм күрсәтә, эшләрен бәяли.

7. Өйгә эш бирү:

· Өйгә эшләр класс эшләренә охшаш. Иҗади биремнәр буенча сорауларбармы?

8. Материалның үзләштерелүен беренчел тикшерү.

Математик диктант үткәрү.(2нче кушымта)

9. Дәресне йомгаклау:

· Нәрсә ул арифметик урта?

· Берничә санның арифметик уртасын ничек табалар?

Үзбәяләү битендә (3нче кушымта) эшләрегезне бәяләгез.

34        61

53         92

